
ᑕᔑᑫᐃᐧᐣ ᒥᓄᓭᐃᐧᐣ 
ᐃᔑᑭᔑᐁᐧᐃᐧᐣ ᒪᓯᓇᐦᐃᑲᐣ 
ᑭᐦᑭᓄᔑᓄᐃᐧᐣ

ᑭᑫᐣᒋᑲᑌᑭᐣ ᓄᑵᓂᐘᐣ ᑫᑭᐏᒋ ᐊᒋᓭᑭᐣ -- ᐃᑵᓂᐘᐣ ᑲᔦ ᐘᐏᒋᐏᑐᐏᓂᐠ ᐊᓄᐦᑭᐏᐱᒧᒋᑫᐏᓇᐣ ᑲᐃᓯᓭᑭᐣ, 
ᐃᔑᐱᒪᑎᓱᐏᐣ ᐱᒪᒋᒋᑲᑌᐠ, ᒥᓯᐍ ᐱᑯ ᒋᓴᑲᑫᐣᑕᑿᐠ ᐁᑿ ᐊᐏᔭᐠ ᒋᒥᓄᔭᐘᐨ -- ᐃᐍ ᑭᒋᓀᐣᑕᑿᐣ ᐃᒪ ᐱᑿᑕᐦᑭᐠ 
ᒣᒣᒋᑲᒋᑫᐏᓂᐠ / ᐸᑲᒥᐡᑲᑫᐏᐣ ᒣᒣᒋᑲᒋᑫᐏᓂᐠ᙮ ᒪᒪᐤ ᐅᑵᓂᐘᐣ ᑲᐃᓯᓭᑭᐣ ᑫᑯᓇᐣ ᐅᒋ ᓇᑭᓭ ᐃᒪ ᑕᔑᑫᐏᓂᐠ ᒥᓄᓭᐏᓇᐣ᙮

ᐅᑵᓂᐘᐣ ᑫᑯᓇᐣ ᑕᔑᑫᐏᓂᐠ ᒥᓄᓭᐏᓇᐣ ᐅᒋᐱᒥ ᐏᒋᐏᑐᒪᑲᓄᐣ ᐃᐍ ᑲᒪᐡᑲᐏᒪᑲᐠ ᑕᔑᑫᐏᓂᐠ ᐘᐏᒋᐏᑐᐏᓇᐣ, ᐁᑿ 
ᑲᐏᒋᑌᐱᓂᑲᑌᐠ ᒥᓄᔭᐏᓂᐠ ᐸᒥᐦᐃᐍᐏᓇᐣ ᐁᑿ ᑫᑭᐏᒋᑌᐱᓂᑲᑌᑭᐣ ᐊᓄᐦᑭᐏᓇᐣ, ᒪᒪᐤ ᐏᑕᓄᐦᑭᒥᑎᓇᓂᐘᐠ ᑫᐏᒋ 
ᒥᓄᓭᐠ ᑲᐃᔑᐱᒪᑎᓯᓇᓂᐘᐠ᙮ ᑐᑲᐣ, ᒋᔭᓂ ᒥᓄᓭᐠ ᐱᒪᐦᐅᑕᓱᐏᐣ ᑲᑿᔭᑎᓂᑲᑌᐠ ᐃᒪ ᑕᔑᑫᐏᓂᐠ ᑲᐱᑎᑫᑕᒧᐠ ᒥᑲᓇ 
ᑕᑭᐏᒋ ᐏᒋᐦᐃᐍᓭ ᐊᐏᔭᐠ ᒋᑌᐱᓇᒧᐘᐨ ᒥᓄᔭᐏᐣ ᐸᒥᐦᐃᐍᐏᓂᐠ ᐁᑿ ᐃᐡᑯᓄᑲᒥᑯᐣ ᓇᐘᐨ ᒋᐍᒋᓭᐠ, ᒋᒥᐦᑭᑲᑌᑭᐣ 
ᐊᓄᐦᑭᐏᓇᐣ ᐁᑿ ᒋᐏᒋ ᐘᐏᒋᐏᑎᐘᐨ ᐅᑐᑌᒥᒪᐠ ᐁᑿ ᑎᐯᐣᒋᑫᐏᓇᐣ᙮  ᐁᑿ ᑲᔦ, ᑕᔑᑫᐏᓂᐠ ᑲᐱᑎᑫᑕᒧᐠ ᒥᑲᓇ ᑕᐏᒋ 
ᑕᑿᓄᐣ ᐊᓂᒥᓭᐏᓇᐣ ᐃᒪ ᐱᑿᑕᐦᑭᐠ ᑐᑲᐣ ᑲᔭᒋᓭᑭᐣ ᑫᑯᓇᐣ ᐃᒪ ᐱᑿᑕᐦᑭᐠ ᓇᐣᑕ ᑲᐃᔑᐱᒪᑎᓯᐘᐨ ᐊᐏᔭᐠ ᐁᑿ ᑲᐃᔑ 
ᐘᐏᒋᐏᑎᐘᐨ, ᐸᑲᒥᐡᑲᑌᐘᐣ ᐅᑕᓇᐠ ᑐᑕᒧᐏᓇᐣ ᐁᑿ ᐘᐏᒋᐏᑐᐏᓇᐣ ᐃᒪ 

ᐁᑮᐅᔑᐲᐦᐃᑲᑌᐠ ᑲᒐᑯᓯᐨ ᑮᓯᐢ 2026

ᐘᐱᔐᔓ ᐸᐏᑎᑯᐠ ᐊᓂᔑᓂᓂᐏ ᐅᑯᒪᐏᓂᐠ ᑲᐏᒋᐘᐨ ᐊᐏᔭᐠ, ᐃᐍ ᑕᔑᑫᐏᓂᐠ 
ᑲᐱᑎᑫᑕᒧᐠ ᒥᑲᓇ ᐅᒋᐸᐣᐢᑵᓭᓇᓂᐘᐣ -- ᑲᐡᑭᒋᑲᑌ ᒋᓴᑲᑫᐣᑕᑿᐠ ᑲᐸᐸᒥᐡᑲᓂᐘᐠ ᐁᑿ 
ᐁᐍᒋᓭᐠ, ᒋᑭᐍᑲᒪᑲᓄᐘᐨ ᑎᐯᐣᒋᑫᐏᓂᐘᐠ ᐁᑲ ᒋᐏᒋ ᓇᑲᐡᑭᑫᒪᑲᐠ ᑫᑯᐣ ᐁᑿ ᒋᐏᒋ 
ᑌᐱᓂᑲᑌᑭᐣ ᑫᑯᓇᐣ ᐁᑲ ᑲᑭᐏᒋ ᑌᐱᓂᑲᑌᑿᐸᐣ᙮ ᑲᐯᔭᐦᑭᐘᐠ ᒋᐱᒼᐱᓯᓇᓂᐘᐠ ᑕᑭᐏᒋ 
ᐃᔕᓂᐘᐣ ᒥᓄᔭᐏᓂᐠ ᐸᒥᐦᐃᐍᐏᓂᐠ, ᑭᑭᓄᐦᐊᒪᑫᐏᐧᓂᐠ ᐁᑿ ᐸᒥᐦᐃᐍᐏᓂᐠ ᐏᒋᐦᐃᐍᐏᓇᐣ 
ᒋᐏᒋ ᑌᐱᓂᑲᑌᑭᐣ, ᐁᐏᒋ ᒥᓂᑯᓯᐘᐨ ᓂᑕᓂᔑᓂᓂᒥᓇᓇᐠ ᐏᒋᐦᐃᐍᐏᓇᐣ ᑲᓇᑕᐍᐣᑕᒧᐘᐨ ᐁᑿ 
ᐁᓯᓭᓂᐠ ᒋᑿᔭᑎᓇᒷᑲᓄᐘᐨ᙮  ᐊᐘᔑᒣ ᑲᑕᐱᓂᑲᑌᑭᐣ ᒪᔭᒼ ᑫᑯᓇᐣ ᑲᓇᑕᐍᐣᑕᑿᑭᐣ ᐊᐸᒋᒋᑲᓇᐣ, 
ᑕᔑᑫᐏᓂᐠ ᑲᐱᑎᑫᑕᒧᐠ ᒥᑲᓇ ᑕᐃᐏᒋ ᐃᓯᓭ ᐊᓄᐦᑭᐏᐱᒧᒋᑫᐏᓂᐠ ᒋᔭᓂ ᓇᑭᓭᐠ᙮

ᑕᔑᑫᐃᐧ 
ᒥᓄᔭᐃᐧᐣ

ᔓᓂᔭᑫᐃᐧ 
ᒪᒋᐦᑕᐃᐧᐣ

ᐊᓂᔑᓇᐯᐃᐧ 
ᑐᒋᑫᐃᐧᐣ ᒥᓇ 
ᐊᓂᔑᓇᐯᐊᐧᑎᓱᐃᐧᐣ

ᒥᒋᑦ ᐁᑲᐧ 
ᓂᐦᐱ

ᐊᐧᑲᐦᐃᑫᐃᐧᐣ ᐊᔭᑲᐧᒥᓯᐃᐧᐣ
ᑕᔑᑫᐃᐧᐣ ᒥᓇ 
ᒥᓯᐁᐧ ᒪᐡᑭᑭᐃᐧ 
ᐱᒧᒋᑫᐃᐧᐣ

ᐊᓄᑭᐃᐧ 
ᒪᒋᒋᑫᐃᐧᐣ ᒥᓇ 
ᐃᐧᒋᐦᐃᐁᐧᐃᐧᓇᐣ

ᐊᐦᑭᐃᐧ 
ᑭᑫᐣᒋᑫᐃᐧᓇᐣ

ᑕᔑᑫᐏᓂᐠ᙮ ᑕᔑᑫᐏᓂᐠ 
ᑲᐱᑎᑫᑕᒧᐠ ᒥᑲᓇ ᑕᑭᐏᒋ ᐃᓯᓭ 
ᒋᐏᒋ ᐊᓂᒥᓭᐠ ᐘᑲᐦᐃᑫᐏᐣ 
ᐁᑿ ᑯᑕᑭᔭᐣ ᑕᔑᑫᐏᓂᐠ 
ᐏᒋᐦᐃᐍᐏᓇᐣ ᐅᓴᒼ ᒥᔑᐣ ᐊᐏᔭᐠ 
ᐱᑲᐯᔑᐘᐨ ᐃᒪ ᑕᔑᑫᐏᓂᐠ᙮ 



2

ᐃᓂᓂᐘᐠ – ᑕᔑᑫᐏᓂᐠ ᒥᓄᓭᐏᐣ 

ᑕᔑᑫᐏᓂᐠ ᒥᓄᓭᐏᓂᐠ ᐸᑲᒥᐡᑲᑫᐏᓇᐣ ᒣᒣᒋᑲᒋᑲᑌᐘᐣ ᐁᓇᓇᑲᑕᐘᐸᒋᑲᑌᑭᐣ ᑲᐃᔑ ᐸᑲᒥᐡᑲᑫᒪᑲᑭᐣ ᐃᒪ ᐘᐱᔐᔓ 
ᐸᐏᑎᑯᐠ ᐊᓂᔑᓂᓂᐏ ᐅᑯᒪᐏᓇᐠ ᑕᔑᑫᐏᓂᐠ ᑲᐱᑎᑫᑕᒧᐠ ᒥᑲᓇ ᐃᐍ ᐅᒋ ᑕᔑᑫᐏᓂᐠ ᒥᓄᓭᐏᐣ, ᑲᔦ ᐘᐏᒋᐏᑐᐏᓂᐠ 
ᐊᓄᐦᑭᐏᐱᒧᒋᑫᐏᓂᐠ ᐃᓯᓭᐏᓇᐣ, ᐃᔑᐱᒪᑎᓱᐏᐣ ᐱᒪᒋᒋᑲᑌᐠ, ᒥᓯᐍ ᐱᑯ ᒋᓴᑲᑫᐣᑕᑿᐠ ᐁᑿ ᐊᐏᔭ ᐅᒥᓄᔭᐏᓂᐘᐣ᙮ 
ᐃᔑᐱᒪᑎᓱᐏᐣ  ᒥᓄᓭᐏᐣ ᐏᒋᐦᐃᐍᓭ ᒋᒪᐡᑲᐏᒪᑲᐠ ᑲᐃᔑ ᑭᑫᓂᒥᑎᓯᓇᓂᐘᐠ, ᒋᑭᒋᓀᐣᒋᑲᑌᐠ ᐁᑿ ᐃᔑᐱᒪᑎᓱᐏᐣ 
ᒋᐱᒥ ᑐᒋᑲᑌᑭᐣ ᐃᒪ ᑕᔑᑫᐏᓂᐠ ᐊᐏᔭᐠ ᑲᐏᒋᐘᐨ ᐁᑿ ᑲᑲᐯᔑᐘᐨ ᐃᒪ᙮ ᐃᐍ ᐱᑿᑕᐦᑭᐠ ᒣᒣᒋᑲᒋᑫᐏᐣ, ᑲᑭᒋᓀᐣᒋᑲᑌᑭᐣ 
ᑫᑯᓇᐣ ᐃᒪ ᐃᓀᑫ ᑕᔑᑫᐏᓂᐠ ᒥᓄᓭᐏᓂᐠ, ᐁᑿ ᑯᑕᑭᔭᐣ ᑫᑯᓇᐣ ᑲᔭᔑᒋᓭᑭᐣ, ᑭᐘᐸᒋᑲᑌᐘᐣ ᐁᑿ ᑭᒣᒣᒋᑲᒋᑲᑌᐘᐣ 
ᑲᐯᐦᐃ ᑲᔭᓄᐦᑭᓇᓂᐘᐠ ᐁᑿ ᑭᓌᑲᐡ ᑲᐱᒥᓭᐠ ᐃᐍ ᐱᒧᒋᑫᐏᐣ ᙮ ᐃᐍ ᑲᔦ ᐘᐱᔐᔓ ᐸᐏᑎᑯᐠ ᐊᓂᔑᓂᓂᐏ ᐅᑯᒪᐏᐣ 
ᐁᑿ ᐁᕑᐅᓫᐊᐣᐟ ᐊᓂᔑᓂᓂᐏ ᐅᑯᒪᐏᐣ, ᐊᓂᔑᓂᓂᐏ ᑕᔑᑫᐏᓇᐣ ᑲᔦ ᑭᒪᒥᑐᓀᐣᒋᑲᑌᐸᓂᐣ ᐃᒪ ᒣᒣᒋᑲᒋᑫᐏᓂᐠ ᒣᑿᐨ 
ᐅᑭᒋᓀᐣᑕᒧᐘᓇᐣ ᑲᑭᒪᒪᐏᓭᓂᑭᐣ ᐃᑵᓂᐘᐣ ᑕᔑᑫᐏᓂᐠ ᓇᓇᑲᑕᐘᐸᒋᑫᐏᓂᐠ ᐊᐦᑭᐠ ᓇᐣᑕ ᐊᐣᑎ ᐃᐍ ᑕᔑᑫᐏᓂᐠ 
ᐱᑎᑫᑕᒧᐠ ᒥᑲᓇ ᑫᑭᐏᒋ ᐸᑲᒥᐡᑲᑫᒪᑲᑭᐣ ᐃᒪ ᑲᐃᔑ ᒪᒪᐏᔭᐸᑕᑭᐣ ᓂᐱᐣ ᓇᐣᑕ ᑲᑕᔑᒪᐘᑐᓂᑫᓇᓂᐘᐠ ᐊᐦᑭᐠ᙮ 

ᒪᒥᑐᓀᐣᒋᑲᑌᑭᐣ ᐅᑵᓂᐘᐣ ᑲᔭᔑᒋᓭᑭᐣ ᐏᒋᐦᐃᐍᐏᓇᐣ ᓇᑿᐣ ᐊᐣ ᑕᔑᑫᐏᓂᐠ ᐱᑎᑫᑕᒧᐠ ᒥᑲᓇ ᑐᑕᒧᐏᓇᐣ ᑫᑭᐏᒋ 
ᐊᔑᒋᓭᑭᐣ ᑲᔭᐡ ᐃᔑᒋᑫᐏᓇᐣ ᐁᑿ ᑲᑕᔑᑐᒋᑲᑌᑭᐣ ᑫᑯᓇᐣ ᑲᑭᒋᓀᐣᑕᑿᑭᐣ ᐃᒪ ᑕᔑᑫᐏᓂᐠ᙮

ᑫᑭᐏᒋ ᐸᑲᒥᐡᑲᑫᒪᑲᑭᐣ ᐁᑿ ᒪᒥᓄᓂᑲᑌᑭᐣ

ᒣᑿᐨ ᐊᓄᐦᑭᐏᐣ ᑫᐃᔑ ᐸᐱᒥᓭᐠ, ᐅᐍ ᐱᒧᒋᑫᐏᐣ ᐃᓀᐣᑕᑿᐣ ᒥᓄᓭᐏᓂᐠ ᒋᔑᐸᑲᒥᐡᑲᑫᒪᑲᐠ ᐅᒪ ᐘᐱᔐᔓ ᐸᐏᑎᑯᐠ 
ᐊᓂᔑᓂᓂᐏ ᐅᑯᒪᐏᓇᐠ, ᐁᕑᐅᓫᐊᐣᐟ ᐊᓂᔑᓂᓂᐏ ᐅᑯᒪᐏᓇᐠ ᐁᑿ ᑯᑕᑭᔭᐣ ᑌᑎᐸᐦᐃ ᑕᔑᑫᐏᓇᐣ, ᑲᔦ ᒋᐏᒋ 
ᑌᐱᓂᑲᑌᑭᐣ ᐊᓄᐦᑭᐏᓇᐣ ᑫᐏᒋ ᓇᑭᓭᓂᐠ ᑕᔑᑫᐏᓂᐠ ᐊᐏᔭᐠ ᒋᔭᓄᐦᑭᐘᐣ᙮ ᐊᓂᔑᓂᓂᐏ ᐊᓄᐦᑭᐏᐱᒧᒋᑫᐏᓇᐣ 
ᑕᐏᒋᓭᐘᐣ ᐅᐡᑭ ᑫᑯᓇᐣ, ᑫᐏᒋ ᓇᑭᓭᑭᐣ ᑌᑎᐸᐦᐃ ᐅᐡᒋᑫᐏᓇᐣ ᐁᑿ ᐊᓄᐦᑭᐏᐱᒧᒋᑫᐏᓇᐣ᙮ ᓇᑭᓭᑭᐣ ᐊᓄᐦᑭᐏᓇᐣ ᑕᑭᐏᒋ 
ᔕᔑᑭᒪᑲᓄᐘᐠ ᐊᑿᐦᐃᐠ ᑕᔑᑫᐏᓂᐠ ᐊᐏᔭᐠ ᒋᐱᑭᐍᐘᐨ, ᒕᔭᓂᓇᑭᓭᐠ ᑲᑕᓯᓇᓂᐘᐠ ᐃᒪ ᑕᔑᑫᐏᓇᐃᐠ ᑲᑲᐯᔑᓇᓌᐠ 
-- ᑕᑭᐤᒋ ᓇᑭᓭ ᑲᐃᔑ ᐘᐍᓇᐦᒋᑲᓂᐘᐠ, ᐏᒋᐦᐃᐍᐏᓇᐣ ᐁᑿ ᐘᑲᐦᐃᑫᐏᓇᐣ, ᑲᑭᓇ ᐃᑵᓂᐘᐣ ᒣᑿᐨ ᐊᔕ ᐁᔭᓂᒥᓭᑭᐣ᙮  
ᒥᓴᐘᐨ ᒥᓄᓭᐏᓇᐣ ᐅᒋᓭᑭᐣ ᐃᒪ ᒣᑿᐨ ᓇᑭᓭᐠ ᐃᔕᓂᐘᐠ ᐃᒪ ᑕᔑᑫᐏᓂᐠ ᐁᑿ ᑲᑕᑿᑭᐣ ᑫᑯᓇᐣ ᐁᑿ ᐏᒋᐦᐃᐍᐏᓇᐣ 
ᑫᐏᒋᐏᒋᐦᐃᐁᐤᓭᐠ ᐃᒪ ᐊᓄᐦᑭᐏᓂᐠ ᑐᑕᒧᐏᓇᐣ, ᑕᑭᐏᒋ ᒪᒋᐸᑲᒼᓯᐦᑲᑫᒪᑲᐣ ᑲᔦ ᐃᐍ ᓇᑭᓭᐠ ᐱᒥᐡᑲᐏᐣ ᐁᑿ ᑲᔭᐸᑕᐠ 
ᐱᐳᓂᒥᑲᓇ ᒣᑿᐨ ᑲᔭᓄᐦᑭᓇᓂᐘᐠ ᙮ 

ᒣᑿᐨ ᑲᔭᓄᐦᑭᓇᓂᐘᐠ, ᑕᐘᓇᒋᑲᑌᐘᐣ ᑲᔭᐡ ᑐᑕᒧᐏᓇᐣ ᐁᑿ ᐃᔑᑭᔑᐍᐏᐣ, ᑕᔭᒍᓭ ᑲᐏᑎᓂᑲᑌᑭᐸᐣ ᑲᔭᐡ ᓇᑐᒥᒋᒪᐣ, 
ᑕᐏᒋ ᐘᓂᒋᑲᑌ ᑲᔭᐡ ᑲᑕᔑ ᒪᒧᔕᑭᓂᑫᓇᓂᐘᑭᐸᐣ ᐁᑿ ᐸᑲᒥᐡᑭᑫᒪᑲᐣ ᐃᒪ ᓂᐱᑲᐠ ᐁᑿ ᒥᒋᒼ ᑲᐃᔑᓇᑿᐠ, ᑕᐏᒋᒪᒋ 
ᐸᑲᒥᐡᑲᑫᒼ ᐊᑲᐣ ᐃᒪ ᑲᔭᐡ ᐅᑕᓇᐠ ᐊᓄᐦᑭᐏᐱᒧᒋᑫᐏᓇᐣ ᐁᑿ ᑫᑭᐏᒋ ᑌᐱᓂᑲᑌᑿᐸᐣ ᑲᔭᐡ ᐊᓂᔑᓂᓂᐏ ᒥᒋᒪᐣ᙮   
ᐊᔭᐦᐯᐣᒋᑲᑌᑭᐣ ᐊᑕᐏᑲᒥᑯᐠ ᒥᒋᒪᐣ ᑕᑭᐏᒋ ᓇᑭᓭ ᑭᐡᐱᐣ ᑲᔭᓄᐦᑭᐘᐨ ᐊᐏᔭᐠ ᐁᓂᑲᓀᐣᑕᒧᐘᐨ ᐊᓄᐦᑭᐏᓇᐣ ᐊᐱᒋᐏᐣ 
ᑲᔭᐡ ᐅᑕᓇᐠ ᐱᒥᑐᑕᒧᐏᓇᐣ᙮ ᒥᓴᐘᐨ ᒥᓄᐸᑲᒥᐡᑲᑫᒪᑲᑭᐣ ᐃᒪ ᒪᐃᑐᓀᐣᒋᑲᓂᐠ ᒥᓄᓭᐏᐣ ᐃᐍ ᐅᒋ ᓇᐘᐨ ᑲᒥᓄᓭᐠ 
ᔓᓂᔭᐏᑲᐸᐏᓂᐠ ᐁᑿ ᑲᐯᔑᑯ ᑌᐱᓇᒪᓯᓇᓂᐘᐠ, ᑕᑭᐏᒋ ᑲᔦ ᓇᑭᓭ ᒪᒥᑐᓀᐣᒋᑫᐏᓂᐠ ᒥᓄᔭᐏᐣ ᐊᓂᒥᓭᐏᓇᐣ, 
ᒥᒋᑿᐱᓀᐏᓇᐣ, ᒥᑲᑐᐏᓇᐣ, ᓇᓇᑎᑯᐦᐃᐍᐏᓇᐣ ᐁᑿ ᒥᑲᓇᐠ ᐱᒼᐱᓱ ᒪᓂᓭᐏᓇᐣ ᐃᐍ ᐅᒋ ᑫᑭᐏᒋ ᐊᒋᓭᑭᐣ ᐃᒪ 
ᐘᐏᒋᐏᑐᐏᓂᐠ ᐁᑿ ᑲᓇᑭᓭᐠ ᐱᒥᐡᑲᐏᓂᐠ᙮

ᐊᓄᐦᑭᐏᐣ ᑭᐊᔾᓂᔑ ᐸᐱᒥᓭᐠ

ᑕᑭᐏᒋ ᒥᓄᓭ ᐁᑿ ᒪᒋᓭ ᑲᐃᔑ ᐸᑲᒥᐡᑲᑫᒪᑲᑭᐣ ᐊᐦᐱ ᑕᔑᑫᐏᓂᐠ ᐱᑎᑫᑕᒧᐠ ᒥᑲᓇ ᒪᑕᓄᐦᑭᓭᐠ᙮  ᑕᑭᐏᒋ ᓇᑭᓭ ᐃᒪ 
ᐃᐡᑯᓂᑲᓂᐠ ᑲᑕᓱᓇᓂᐘᐠ ᐃᒪ ᐅᒋ ᑲᐃᔑ ᐍᒋᓭᐠ ᒋᔕᓂᐘᐠ ᐃᒪ ᐘᐱᔐᔓ ᐸᐏᑎᑯᐠ ᐊᓂᔑᓂᓂᐏ ᐅᑯᒪᐏᓇᐠ᙮ ᑲᒥᓄᓭᑭᐣ 
ᐸᑲᒥᐡᑲᑫᐏᓇᐣ ᐊᔑᐨ ᐃᐍ ᑲᓇᑭᓭᐠ ᐊᓄᐦᑭᐏᓇᐣ ᐁᑿ ᐊᓄᐦᑭᐏᐱᒧᒋᑫᐏᓇᐣ, ᑫᐏᒋ ᐏᒋᐦᐃᐍᓭᐠ ᑭᓌᑲᐡ ᒋᐱᒥᓭᐠ 
ᐊᓄᐦᑭᐏᐱᒧᒋᑫᐏᓂᐠ ᑲᐃᔑ ᐱᒥᓇᑭᓭᐠ᙮  ᑲᑕᓱᓇᓂᐘᐠ ᐁᑿ ᐊᓄᐦᑭᐏᐱᒧᒋᑫᐏᓂᐠ ᑲᐱᒥᑭᐠ, ᔕᑯᐨ, ᑕᑭᐏᒋ ᐸᑲᒥᐡᑲᑫᒪᑲᐣ 

ᑭᓌᑲᐡ ᑲᔭᐸᑕᐠ (ᑲᐱᒼᐸᐣᒋᑲᑌᐠ ᐁᑿ ᐸᒥᒋᑲᑌᐠ ᑲᐃᔑᐱᒥᓭᐠ)

ᐃᓂᓂᐘᐠ – ᑕᔑᑫᐏᓂᐠ ᒥᓄᓭᐏᐣ 

ᑫᑭᐏᒋ ᐊᒍᓂᑲᑌᑭᐣ ᑫᑭᐏᒋ ᒪᒋᐸᑲᒥᐡᑲᑫᒪᑲᑭᐣ ᒣᑿᐨ ᐊᓄᐦᑭᓇᓂᐘᐠ ᐁᑿ ᑭᓌᑲᐡ ᐱᒥᐊᐸᑕᑭᐣ, ᐊᑎᐦᐟ ᒪᒥᓄᓂᑫᐏᓇᐣ 
ᑐᑕᒧᐏᓇᐣ ᑕᐏᓇᐦᒋᑲᑌᐘᐣ᙮ ᐅᑕᓄᐦᑭᐠ ᑫᐏᑕᓄᐦᑭᒥᑎᐘᐨ ᑕᐏᓇᐦᓴᑲᓄᐘᐠ ᐃᒪ ᐊᐍ ᑲᑎᐯᐣᑕᐠ, ᐁᑿ ᑫᔭᓄᐦᑲᑕᐠ ᐁᑿ 
ᐊᐏᔭᐠ ᐃᒪ ᐘᐱᔐᔓ ᐸᐏᑎᑯᐠ ᐊᓂᔑᓂᓂᐏ ᐅᑯᒪᐏᓇᐠ, ᐁᕑᐅᓫᐊᐣᐟ ᐊᓂᔑᓂᓂᐏ ᐅᑯᒪᐏᐣ ᐁᑿ ᑯᑕᑭᔭᐣ ᐊᓂᔑᓂᓂᐏ 
ᑕᔑᑫᐏᓇᐣ, ᑫᐃᔑ ᐊᔑᒋᓭᐘᑵᐣ, ᒋᐏᒋᒋᑲᑌᐠ ᐱᒥᐘᐏᒋᐏᑐᐏᓇᐣ ᐁᑿ ᓇᑵᐍᐡᒋᑫᐏᓇᐣ᙮ ᐅᐍᓂ ᐅᑲᐏᒋ ᐏᒋᐦᐃᑯᓇᐘ 
ᐃᒪ ᐘᐱᔐᔓ ᐸᐏᑎᑯᐠ ᐊᓂᔑᓂᓂᐏ ᐅᑯᒪᐏᓇᐠ ᑕᔑᑫᐏᓂᐠ ᑲᐱᑎᑫᑕᒧᐠ ᒥᑲᓇ ᐱᒧᒋᑫᐏᓂᐠ ᐅᑕᓄᐦᑭᐠ ᓇᑵᐍᐡᑐᐘᐨ 
ᐃᑵᓂᐘᐣ ᑕᔑᑫᐏᓂᐠ ᓇᑕᐍᐣᑕᒪᐏᓇᐣ ᐁᑿ ᒥᑯᐡᑲᑌᐣᑕᒪᐏᓇᐣ ᔐᒪᐠ ᐁᑿ ᒪᒪᔭᒼ ᑫᐃᔑ ᐘᐏᒋᐦᐃᐍᓭᐠ᙮  

ᓇᑭ ᑐᑕᒧᐏᓇᐣ ᐊᔑᐨ ᑲᔦ:

•	 ᑲᑵᒋᒋᑫᐏᐣ ᐃᑵᓂᐘᐠ ᐅᒋ ᐊᓂᔑᓂᓂᐏ ᐱᑿᑕᐦᑭᐏᓂᐠ ᔑᒪᑲᓂᔕᐠ ᑕᑭᐏᑎᓇᑲᓄᐘᐠ ᑫᐏᒋ ᐏᒋᐦᐃᐍᓭᐠ ᐃᐍ 
ᑲᐱᑯᓂᑲᑌᐠ ᐅᓇᑯᓂᑫᐏᐣ ᓇᐣᑕ ᑲᐏᓴᒥᒪᒪᐅᔕᑭᓂᑫᐘᐨ ᐁᑿ ᑲᒪᓯᓇᐦᐃᑲᑌᑭᐣ ᐊᐣᑎ ᐁᑲ ᑫᑕᔑ ᓇᑕᐍᐣᒋᑫᓇᓂᐘᐠ 
ᐃᑵᓂᐘᐠ ᐸᐸᑲᐣ ᑲᐅᒋᓭᐘᐨ ᐊᐏᔭᐠ ᑕᐅᓇᑭᒋᑲᑌᐘᐣ᙮ 

•	 ᐅᑕᓄᐦᑭᐠ ᑕᑲᐯᔑᐦᐊᑲᓄᐘᐠ ᐏᓇᐘ ᒋᐅᓇᐦᑕᒪᓯᐘᐨ, ᒋᐱᒧᐣᑎᓱᒪᑲᑭᐣ ᐊᓄᐦᑭᐏ ᑲᐯᔓᐏᓇᐣ ᐊᑿᒋᐠ ᐃᒪ ᑕᔑᑫᐏᓂᐠ 
ᑫᐏᒋ ᐊᒍᓭᐠ ᐘᐏᒋᐏᑐᐏᓂᐠ ᐘᓇᐦᒋᑫᐏᐣ ᐁᑿ ᒋᐏᒋ ᐊᒍᓭᐠ ᐃᐍ ᑕᔑᑫᐏᓂᐠ ᐘᑲᐦᐃᑫᐏᓂᐠ ᐁᑿ ᑕᔑᑫᐏᓂᐠ 
ᐱᒼᐸᐣᒋᑫᐏᓂᐠ᙮ 

•	 ᐊᔑᑎᓂᑫᐏᐣ ᑲᐏᑕᐱᓇᑲᓄᐨ ᐅᑕᓄᐦᑭ ᐅᓇᐦᒋᑫᐏᐣ ᑕᔭᐸᑕᐣ ᑫᐏᒋ ᐅᐡᒋᑲᑌᐠ ᑕᐱᑕᐏᓂᑫᐏᐣ ᑫᐏᒋ ᐃᓯᓭᐠ ᐃᑵᓂᐘᐠ 
ᐅᒋ ᑕᔑᑫᐏᓂᐠ ᑲᐏᒋᐘᐨ ᐊᐏᔭᐠ; ᐁᑿ 

•	 ᐅᓇᐦᒋᑫᐏᐣ ᑫᐃᔑᐱᒧᒋᑲᑌᑭᐣ ᐊᐸᒋᒋᑲᓇᐣ ᐁᑿ ᐱᒥᑕᐱᐏᐣ ᑫᐃᔑ ᐱᒼᐸᐣᒋᑲᑌᐠ ᑕᑭᐏᓇᐦᒋᑲᑌ ᑲᔦ ᑫᐏᒋ ᐊᒍᓭᐠ 
ᐘᓇᐦᒋᑫᐏᐣ ᐃᒪ ᑕᐦᓱᑭᔑᑲ ᐱᒪᑎᓱᐏᓂᐠ᙮

ᑲᔦ ᑕᐡ, ᒪᒥᑐᓀᐣᒋᑫᐏᓂᐠ ᒥᓄᔭᐏᐣ ᐱᒧᒋᑫᐏᓇᐣ ᑕᑕᑿᓄᐣ ᑫᐏᒋ ᐸᒥᒋᑲᑌᑭᐣ ᐊᓂᒥᓭᐏᐊᐣ ᐃᒪ ᐊᓄᐦᑭᐏᓇᐠ ᐁᑿ 
ᐘᐏᒋᐏᑐᐏᓂᐠ ᑲᐃᔑ ᐊᔭᒋᓭᑭᐣ, ᑲᐏᐣ ᐸᑭᑎᓂᑲᑌᓯᓄᐣ ᓇᓇᑎᑯᐦᐃᐍᐏᐣ ᐁᑿ ᒪᒋᓀᓂᒧᐍᐏᐣ ᐁᑿ ᑕᑭᐱᑎᓂᑲᑌ 
ᐃᐍ ᑫᑯᐣ ᑐᒋᑲᑌᐠ ᑫᐏᒋ ᓴᑲᑫᐣᑕᑿᐠ ᐃᒪ ᑲᑕᓇᓄᐦᑭᓇᓂᐘᐠ, ᐁᑿ ᑲᐸᑲᒥᐡᑲᑫᒪᑲᑭᐣ ᐃᒪ ᐊᐏᔭᐠ ᒥᓄᔭᐏᓂᐠ ᑫᑯᓇᐣ ᑲᔦ 
ᑐᑲᐣ ᐸᑭᑕᓇᒧᐏᐣ ᑲᐃᔑᓇᑿᐠ, ᑲᓄᑕᑿᑭᐣ ᐁᑿ ᑲᒥᒥᑯᓭᑭᐣ ᑫᑯᓇᐣ, ᐊᐦᑭ ᑲᐃᔑᓇᑿᐠ ᐁᑿ ᑲᔭᓂᔑ ᐊᑿᓇᐦᐃᑫᓭᐠ ᐱᑯᑌ 
ᑕᓇᓇᑲᑕᐘᐸᒋᑲᑌᐘᐣ᙮ 

ᒪᒥᐅᓂᑫᐏᓂᐠ ᑐᑕᒧᐏᓇᐣ

ᑫᐤᑭᐏᒋ ᐱᒧᒋᑫᒪᑲᐠ ᐃᐍ ᑕᔑᑫᐏᐣ, ᐏᒋᐦᐃᐍᐏᓂᐠ ᐁᑿ ᐘᑲᐦᐃᑫᐏᓂᐠ᙮ ᒣᑿᐨ ᑕᐡ ᑲᔦ, ᐃᐍ ᑕᔑᑫᐏᓂᐠ ᐱᑎᑫᑕᒧᐠ ᒥᑲᓇ 
ᑕᑭᐤᒋ ᐃᓯᓭ ᒋᓇᑭᓭᑭᐣ ᑲᓇᑕᐍᐣᑕᑿᑭᐣ ᐏᒋᐦᐃᐍᐏᓇᐣ ᐁᑿ ᑲᔦ ᐊᐸᒋᑕᐏᓇᐣ ᑫᐏᒋ ᐅᐡᑭᑲᑌᑭᐣ ᐘᑲᐦᐃᑲᓇᐣ᙮ ᒣᑿᐨ ᐃᐍ 
ᑕᔑᑫᐏᓂᐠ ᐱᑎᑫᑕᒧᐠ ᒥᑲᓇ ᑕᑭᐏᒋ ᓇᐘᐨ ᒥᓄᓭ ᐃᒪ ᐊᐦᑭᐠ, ᑫᑭᐏᒋ ᐊᐘᔑᒣ ᓇᑭᓭᐠ ᐏᒋᑢᐏᐣ ᐃᒪ ᑲᔭᐡ ᑐᑕᒧᐏᓂᐠ ᐁᑿ 
ᐃᔑᐱᒪᑎᓱᐏᓂᐠ ᐃᔑᒋᑫᐏᓇᐣ ᐁᑿ ᒋᐏᒋ ᓇᑭᓭᐠ ᑲᔐᔕᐘᑭᐣ, ᑲᒥᓄᐘᔑᑭᐣ ᒥᒋᒪᐣ, ᑲᓇᑭᓭᐠ ᑲᔦ ᑲᑕᓯᓇᓂᐘᐠ ᑕᑭᐏᒋ 
ᐘᓇᒋᑫᒪᑲᐣ ᑲᔭᐡ ᒪᐘᑐᓂᑫᐏᐣ ᐃᒪ ᐊᐦᑭᐠ ᐃᓀᑫ ᓇᐣᑕ ᒋᐏᒋ ᐊᒍᓭᐠ ᑲᔭᐡ ᐊᓂᔑᓂᓂᐏ ᒥᒋᒪᐣ ᑫᑕᑿᐦᑭᐣ ᐃᐍ ᐅᒋ ᐊᐦᑭᐠ 
ᑲᐃᔑ ᐅᓴᒥᔭᐸᑕᐦᐠ ᓇᐣᑕ ᐅᓴᒥᒪᐘᑐᓂᑫᓇᓂᐘᐠ᙮

ᐊᐣ ᐏᓂᑯ ᐃᐍ ᒥᑲᓇ ᒋᑭᐏᒋ ᐃᓯᓭᐠ ᒋᑭᐏᒋ ᐃᔕᓂᐘᐠ ᐅᐡᑭ ᐃᔕᐏᓂᐠ ᑫᑭᐏᒋ ᑐᒋᑲᑌᑭᐣ ᑲᔭᐡ ᑐᑕᒧᐏᓇᐣ, ᑕᑭᐏᒋᒼ 
ᐃᓯᓭ ᒋᐏᒋ ᐊᐘᔑᒣ ᐊᐦᐯᐣᒋᑲᑌᑭᐣ ᐊᑕᐏᑲᒥᑯᐠ ᒥᒋᒪᐣ ᐃᐍ ᐅᒋ ᒥᑲᓇ ᑲᔭᓄᐦᑭᓭᐠ ᑌᐻ ᓇᐣᑕ ᑲᐃᓀᐣᒋᑲᑌᐠ ᑲᔦ ᒋᑭᐏᒋ 
ᐊᒋᓭᑭᐣ ᓂᐱ ᓇᐣᑕ ᒥᒋᒼ ᑫᐃᔑᓇᑿᓂᑵᐣ᙮ ᐱᒼᐸᐣᒋᑫᐏᓇᐣ ᑕᓇᑭᓭᐘᐣ ᑫᐏᒋ ᑌᐱᓂᑲᑌᑭᐣ ᒥᒋᒪᐣ ᐁᑿ ᐏᒋᐦᐃᐍᐏᓇᐣ, 
ᐊᔑᐨ ᑲᔦ ᒥᓄᔭᐏᓂᐠ ᐏᒋᐦᐃᐍᐏᓇᐣ, ᑫᑭᐤᒋ ᐊᐘᔑᒣ ᒥᓄᔭᓂᐘᐠ ᐁᑿ ᒪᒥᑐᓀᐣᒋᑫᐏᓂᐠ ᒥᓄᓭᓇᓂᐘᐠ᙮ ᐁᑿ ᑲᔦ, 
ᐊᓂᒥᓭᐏᓇᐣ ᐃᒪ ᒪᒥᑐᓀᐣᒋᑫᐏᐣ ᒥᓄᔭᐏᓂᐠ, ᑲᐘᓂᐦᒋᑲᑌᐠ ᐃᔕᐏᐣ ᐃᒪ ᐱᑿᑕᐦᑭᐠ ᐁᑿ ᑲᓇᑭᓭᐠ ᒥᑲᑐᐏᐣ ᐃᐍ ᐅᒋ 
ᑲᔭᒋᓭᐠ ᑲᐃᔑ ᐘᐏᒋᐏᑎᓇᓂᐘᑭᐸᐣ ᑕᑭᐏᒋ ᐃᓯᓭ᙮  ᑲᐏᒋ ᐍᒋᓭᐠ ᒋᔕᓂᐘᐠ ᐃᒪ ᑕᑭᐏᒋ ᓇᑭᓭ ᒥᓂᑯᐠ / ᓇᐣᑕ 
ᑲᐃᔑᓇᑿᑭᐣ ᒪᒋᒪᐡᑭᑭᐣ ᐁᑿ ᐃᐡᑯᑌᐘᐳ ᑫᐱᑎᑲᒋᑲᑌᐠ ᐃᒪ ᐘᐱᔐᔓ ᐸᐏᑎᑯᐠ ᐊᓂᔑᓂᓂᐏ ᐅᑯᒪᐏᓇᐠ, ᒋᐏᒋ ᐊᐤᔑᒣ 
ᒪᒋᓭᐠ ᒣᑿᐨ ᑲᔭᐱᒋᑕᑿᑭᐣ ᒥᒋᑿᐱᓀᐏᓇᐣ ᐊᓂᒥᓭᐏᓂᐠ᙮  ᑲᐯᔭᐦᑭᐏ ᒥᑲᓇ ᐱᒥᐡᑲᐏᓂᐠ ᑕᑭᐏᒋ ᐃᓯᓭ ᐊᐘᔑᒣ ᐅᑕᓂᐠ 
ᒋᐏᒋ ᐸᐸᓂᓂᑫᓇᓂᐘᐠ ᐁᑿ ᒋᓇᑭᓭᐠ ᑲᔭᐦᐯᐣᑕᑿᑭᐣ ᐘᐘᓀᐣᑕᒥᓭᐏᓂᐠ ᐏᒋᐦᐃᐍᐏᓇᐣ᙮

ᐊᔭᓂ ᐸᑲᒥᐡᑲᑫᒪᑲᑭᐣ
ᐊᐣ ᐏᓂᑯ ᒪᒥᓄᓂᑫᐏᐣ ᑐᑕᒧᐏᓇᐣ ᐁᑐᒋᑲᑌᑭᐣ, ᐊᑎᐦᐟ ᑲᔭᓂ ᐸᑲᒥᐡᑲᑫᒪᑲᑭᐣ ᐃᓯᓭᐘᐣ᙮  ᑲᒥᓄᓭᑭᐣ ᑲᔭᓂ ᐸᑲᒥᐡᑲᑫᒪᑲᑭᐣ 
ᑐᑲᐣ ᑲᐏᒋ ᐍᒋᓭᐠ ᒋᔕᓂᐘᐠ ᐃᒪ, ᐊᓄᐦᐢᑭᐏᐱᒧᒋᑫᐏᓇᐣ ᓇᑭᓭᐘᐣ ᐁᑿ ᓇᐘᐨ ᐅᒋᐍᑕᑭᑌᐘᐣ ᒥᒋᒪᐣ᙮ ᐃᐍ ᒥᑲᓇ 
ᐅᒋᐍᒋᓭ ᐊᐏᔭᐠ ᒋᐸᐸᒥᐡᑲᐘᐨ, ᒋᑌᐱᓇᒧᐘᐨ ᐏᒋᐦᐃᐍᐏᓇᐣ ᐁᑿ ᒋᑌᐱᓇᒧᐘᐨ ᐊᑕᐍᐏᓇᐣ, ᑕᑭᐏᒋ ᐏᒋᐦᐃᐍᓭ ᐃᒪ 
ᐊᓄᐦᑭᐏᐱᒧᒋᑫᐏᓂᐠ ᐘᐍᓇᐦᒋᑫᐏᓂᐠ ᐁᑿ ᑕᐏᒋ ᒥᓄᓭ ᑲᐃᔑᐱᒪᑎᓯᓇᓂᐘᐠ᙮

ᑲᒪᒋᐸᑲᒥᐡᑲᑫᒪᑲᑭᐣ ᑐᑲᐣ ᒥᑲᓇᐠ ᑲᐏᒋᐸᐸᓂᓂᑫᓇᓂᐘᐠ, ᐘᓇᒋᑲᑌ ᑲᔭᐡ ᐊᓄᐦᑭᐏᐱᒧᒋᑫᐏᐣ ᐁᑿ ᐃᔑᐱᒪᑎᓱᐏᐣ 
ᑐᑕᒧᐏᓇᐣ, ᐊᒍᓭ ᑲᐏᑎᓂᑲᑌᑭᐸᐣ ᐃᒪ ᐊᓂᔑᓂᓂᐏ ᒥᒋᒪᐣ, ᑭᓌᑲᐡ ᒪᒥᑐᓀᐣᒋᑫᐏᓂᐠ ᒥᓄᔭᐏᐣ ᐸᑲᒥᐡᑲᑫᐏᓇᐣ ᑲᐏᒋ 
ᐘᓂᐦᒋᑲᑌᐠ ᐃᔑᐱᒪᑎᓱᐏᐣ ᑲᐃᔑ ᑭᑫᓂᒥᑎᓯᓇᓂᐘᐠ, ᐁᑿ ᓇᑭᓭᐘᐣ ᒥᒋᑿᐱᓀᐏᓇᐣ ᐁᑿ ᒥᑲᑐᐏᐣ ᐃᐍ ᐅᒋ ᑲᐍᒋᓭᐠ 
ᒋᐏᑎᓂᑲᑌᑭᐣ ᒪᒋᒪᐡᑭᑭᐣ ᐁᑿ ᐃᐡᑯᑌᐘᐳ᙮

ᑲᓇᑭᓭᑭᐣ ᐸᑲᒥᐡᑲᑫᐏᓇᐣ
ᑲᓇᑭᓭᑭᐣ ᐸᑲᒥᐡᑲᑫᐏᓇᐣ ᐃᓯᓭ ᑲᒪᒪᐏᓭᑭᐣ ᐸᑲᒥᐡᑲᑫᐏᓇᐣ ᐃᒪ ᑕᔑᑫᐏᓂᐠ ᑲᐱᑎᑫᑕᒧᐠ ᒥᑲᓇ ᐃᑵᓂᐘᐣ ᑲᔦ ᑯᑕᑭᔭᐣ 
ᑲᑕᑿᑭᐣ ᐁᑿ ᓂᑲᓂᐠ ᐅᐡᒋᑫᐏᓇᐣ᙮ ᐅᐍ ᒣᒣᒋᑲᒋᑫᐏᐣ ᑭᐘᐸᑕᐦᐃᐍᒪᑲᐣ ᑫᑭᐏᒋ ᒪᒋᐸᑲᒥᐡᑲᑫᒪᑲᑭᐣ ᐃᒪ ᑲᑭᓯᑯᓭᐠ 
ᐱᒪᐦᐅᑕᓱᐏᐣ, ᑿᓇᒋᑫᒪᑲᐠ ᑲᔭᐡ ᑐᑕᒧᐏᓂᐠ ᐊᓄᐦᑭᐏᓇᐣ ᐁᑿ ᐃᔑᐱᒪᑎᓱᐏᐣ ᑐᑕᒧᐏᓇᐣ, ᑲᔭᒍᓭᑭᐣ ᐊᓂᔑᓂᓂᐏ 
ᒥᒋᒪᐣ, ᑲᐸᑲᒥᐡᑲᑫᒪᑲᑭᐣ ᐃᒪ ᒪᒥᑐᓀᐣᒋᑫᐏᓂᐠ ᒥᓄᔭᐏᐣ, ᐁᑿ ᒥᓯᐍ ᐱᑯ ᓴᑲᑫᐣᑕᑯᓱᐏᓂᐠ ᐃᐍ ᐅᒋ ᒥᑲᑐᓂᐠ ᐁᑿ 
ᓇᓇᑎᑯᐦᐃᐍᐏᓂᐠ, ᑲᔦ ᐊᐏᔭᐠ ᑲᔭᑕᐘᑲᓇᑲᓄᐘᐨ᙮

ᐅᑵᓂᐘᐣ ᐊᓂᒥᓭᐏᓇᐣ ᑕᑭ ᒪᒥᓄᓂᑲᑌᐘᐣ ᐃᒪ: ᓴᑲᑫᐣᑕᑯᓱᐏᓂᐠ ᒋᑲᑵᒋᐦᐦᐊᑲᓄᐘᐠ ᐃᒪ ᑲᑲᐯᔑᐘᐨ ᐊᐏᔭ; ᐱᑿᑕᐦᑭᐠ 
ᓇᓇᑲᑕᐘᐸᒋᑫᐏᓇᐣ ᐃᐍ ᑲᔦ ᐸᑭᑕᓇᒧᐏᐣ; ᐁᑿ ᐅᓇᐦᑌᑭᐣ ᑕᔑᑫᐏᓂᐠ ᐏᒋᐦᐃᐍᐏᓇᐣ ᑫᐃᔑᐱᒧᒋᑲᑌᑭᐣ ᑫᐏᒋ 
ᐏᒋᐦᐃᑯᐘᐨ ᐊᐏᔭᐠ ᑫᐏᒋᓇᑭᐡᑲᒧᐘᐨ ᐊᒋᓭᐏᓇᐣ᙮ ᒪᒥᓄᓂᑫᐏᓂᐠ ᑫᑐᒋᑲᑌᑭᐣ ᑕᓇᓇᑲᑕᐘᐸᒋᑲᑌᐘᐣ ᐁᑿ ᑕᔭᓂ 
ᒪᒥᓄᓂᑲᑌᐘᐣ, ᒋᓇᑿᐠ ᑲᐃᔑ ᐸᑭᑎᐣᑎᓯᓇᓂᐘᐠ ᒪᒥᓄᓂᑫᐏᓂᐠ ᑲᔭᓂ ᐸᐸᑲᒥᐡᑲᑫᒪᑲᑭᐣ ᐁᑿ ᐅᐡᒋᑲᑌᑭᐣ ᑫᒥᓄᓭᑭᐣ 
ᑫᑯᓇᐣ ᐃᒪ ᑕᔑᑫᐏᓂᐠ ᐁᑿ ᐱᑿᑕᐦᑭᐠ᙮

ᐅᐍ ᐱᒧᒋᑫᐏᐣ ᐊᔑᐨ ᑲᔦ ᒥᔑᐣ ᓂᑲᓂᐠ ᐸᑭᑎᐣᑎᓱᐏᓇᐣ ᑫᐏᒋ ᑲᓇᐘᐸᒋᑲᑌᑭᐣ ᐃᑵᓂᐘᐣ ᑲᒪᒋ ᐸᑲᒥᐡᑲᑫᒪᑲᑭᐣ ᐃᐍ ᐅᒋ 
ᒪᒥᓄᓂᑫᐏᓂᐠ ᑐᑕᒧᐏᓇᐣ ᑐᒋᑲᑌᑭᐣ᙮  ᐅᑵᓂᐘᐣ ᐸᑭᑎᐣᑎᓱᐏᓇᐣ ᑕᑐᒋᑲᑌᐘᐣ ᑲᐃᔑ ᓇᑕᐍᐣᑕᑿᐠ ᒣᑿᐨ ᒪᒪᔭᒼ ᑲᐃᔑ 
ᐅᓇᐦᒋᑲᑌᐠ ᐃᒪ ᐱᒼᐸᐣᒋᑫᐏᓂᐠ ᑲᐃᔑ ᐱᒥᓭᐠ ᐃᐍ ᐱᒧᒋᑫᐏᐣ, ᒣᑿᐨ ᓇᓇᑲᑕᐘᐸᒋᑲᑌᑭᐣ ᐱᒧᒋᑫᐏᓇᐣ ᑕᐏᒋᑫᒪᑲᐣ ᒪᔭᒼ 
ᑲᐃᔑ ᐸᑲᒥᐡᑲᑫᒪᑲᑭᐣ ᒣᒣᒋᑲᒋᑫᐏᓇᐣ ᐁᑿ ᒋᐅᓀᐣᒋᑲᑌᐠ ᑲᐃᔑ ᐊᓄᐦᑭᓭᑵᐣ ᐃᐍ ᒪᒥᓄᓂᑫᐏᓂᐠ ᑐᑕᒧᐏᓇᐣ᙮ 

ᒥᔑᓄᔭᐦᑭ ᐅᑕᓇᐠ, ᐤᐊᐱᔐᓱ ᐸᐏᑎᐠ ᐊᓂᔑᓂᓂᐏ ᐅᑯᒪᐏᐣ ᑭᔑᐸᐘᒧᐘᐠ 
ᒋᓇᐸᑕᒧᒋᑲᑌᑭᐣ ᐱᑿᑕᐦᑭᐠ ᑭᐍᑎᓄᐠ ᑕᔑᑫᐏᐣ ᐃᒪ ᐅᐣᑌᕑᐃᔪ ᐊᐦᑭᐠ 
ᑭᒋᒥᑲᓇᐏᐱᒧᒋᑫᐏᓂᐠ ᐁᑿ ᒥᓯᐍ ᐱᑯ ᐃᒪ ᐊᐦᑭᐠ᙮  ᐅᐍ ᑲᑭᔑᐘᐸᒋᑲᑌᐠ ᐊᐘᔑᒣ 
ᐃᓀᐣᑕᑿᐣ ᐊᐱᒋᐏᐣ ᑲᒧᒋᒥᑲᓇᑫᓇᓂᐘᐠ -- ᐅᐡᒋᑲᑌ ᓂᑲᓂᐠ ᑫᐏᒋ ᐱᒪᒋᐦᐅᐘᐨ 
ᑭᑕᓂᔑᓂᓂᒥᓇᓇᐠ᙮   

– ᐅᑯᒪᑲᐣ ᑊᕑᐅᐢ ᐊᐨᓂᐱᓀᐢᑲᒼ

ᐊᒥ ᐁᐃᔑᒥᐦᑭᑲᑌᐠ 
ᐘᐱᔐᔓ ᐸᐏᑎᑯᐠ ᐊᓂᔑᓂᓂᐏ ᐅᑯᒪᐏᓇᐠ ᑕᔑᑫᐏᐣ ᑲᐱᑎᑫᑕᒧᐠ ᒥᑲᓇ ᐅᒋ ᐃᓯᓭ ᑫᑭᐏᒋ ᒥᓄᓭᐠ 
ᑕᐃᔑᑕᑌᐱᓂᑲᓂᐘᐠ, ᐊᓄᐦᑭᐏᐱᒧᒋᑫᐏᓂᐠ ᓇᑭᓭ ᐁᑿ ᑭᓌᑲᐡ ᐱᒪᒋᐦᐅᐏᐣ ᐃᒪ ᐘᐱᔐᔓ ᐸᐏᑎᑯᐠ ᐊᓂᔑᓂᓂᐏ 
ᐅᑯᒪᐏᓇᐠ ᐁᑿ ᑌᑎᐸᐦᐃ ᑕᔑᑫᐏᓇᐣ ᐊᐣ ᐏᓂᑯ ᐁᐏᒋᓭᑭᐣ ᒥᔑᐣ ᐅᑎᓱᐏᓇᐣ, ᑲᔦ ᑕᐡ ᐅᒋᓭᐘᐣ ᐊᓂᒥᓭᐏᓇᐣ 
ᑲᓇᑕᐍᓇᑿᑭᐣ ᐸᔭᑕᐠ ᐱᒼᐸᐣᒋᑫᐏᓇᐣ᙮ ᐅᓇᐦᑌᑭᐣ ᑲᔭᓄᐦᑲᑌᑭᐣ ᒪᒥᓄᓂᑫᐏᓂᐠ ᑐᑕᒧᐏᓇᐣ ᐁᑿ ᑲᐱᒥ 
ᓇᓇᑲᑕᐘᐸᒋᑫᓇᓂᐘᐠ, ᐱᒧᒋᑫᐏᓂᐠ ᐅᑕᓄᐦᑭᐠ ᐁᐏᑕᐱᑕᐏᓇᒧᐘᐨ ᐊᓄᐦᑭᐏ ᐅᐡᒋᑫᐏᓇᐣ ᐁᑿ ᐃᔑᐱᒪᑎᓱᐏᐣ 
ᑲᓇᐍᐣᑕᑿᐠ, ᒥᓯᐍ ᐱᑯ ᒋᓴᑲᑫᐣᑕᑿᐠ, ᐁᑿ ᐏᔭᐏᐠ ᐁᑿ ᒪᒥᑐᓀᐣᒋᑫᐏᓂᐠ ᒥᓄᔭᐏᐣ -- ᑫᒋᓇᐨ ᓂᑲᓂᐠ ᐊᐏᔭᐠ ᒋᐏᑎᓯᐘᐨ 
ᐃᐍᓂ ᐊᐘᔑᒣ ᐘᐏᒋᐏᑐᐏᓂᐠ ᐃᒪ ᑕᔑᑫᐏᓂᐠ᙮ ᐅᐍ ᒥᑲᓇ ᑕᐏᒋ ᓇᑭᓭ ᐘᐏᒋᐏᑐᐏᐣ, ᑫᐏᒋ ᐃᓯᓭᐠ ᑭᑭᓄᐦᐊᒪᑫᐏᓂᐠ 
ᑌᐱᓂᑫᐏᓇᐣ, ᑎᐯᐣᒋᑫᐏᐣ ᑭᐏᑲᒥᑎᐘᐨ, ᐊᓄᐦᑭᐏᓇᐣ ᐅᐡᒋᑲᑌᑭᐣ, ᓇᑭᓭᑭᐣ ᑌᐱᓂᑲᑌᑭᐣ ᑲᓇᑕᐍᓇᑿᑭᐣ ᐏᒋᐦᐃᐍᐏᓇᐣ, 
ᐁᑿ ᑫᐏᒋ ᒥᓄᓭᐠ ᒥᒋᒼ ᑿᔭᑎᓂᑫᐏᐣ ᐁᑿ ᐘᑲᐦᐃᑫᐏᐣ ᒋᑌᐱᓭᐠ, ᐁᐃᔑ ᐘᐏᒋᐦᐃᐍᓭᑭᐣ ᒥᓯᐍ ᒥᓄᓭᐏᓂᐠ ᐃᒪ ᑕᔑᑫᐏᐣ᙮

ᐊᐘᔑᒣ ᓇ ᑭᐑᑭᑫᐣᑕᐣ?
ᑮᓑᐱᐣ ᐁᑭᒌᓀᐣᑕᒪᐣ ᐊᐘᔑᒣ ᐁᐑᑭᑫᐣᑕᒪᐣ ᐅᐍ ᑲᑕᔑᐣᒋᑲᑌᐠ, ᐅᐣᒋ ᓇᑲᒋᑑᐣ ᐃᐍ ᑲᓇᑲᒌᐏᑎᐸᒋᒧᒪᑲᐠ ᑎᐸᒋᒧᐏᐣ ᐃᒪᓀᑫ 
ᑲᓴᑭᓯᐣᐠ ᐅᒪ ᒥᓯᓭ ᐊᐦᑮᐏᐣ ᓇᑲᒋᒋᑫᐏᐣ/ ᐃᓯᓭᐃᐣ ᐃᑭᑐᐏᐣ

ᑫᑲᓄᓇᐨ ᐑᐣᑕᒪᑫᐏᓇᐣ
ᑭᓇᐣᑐᒥᑯ ᐃᒪ ᒋᔕᔭᐣ ᐊᒁᐊᐦᑮᐣᐠ ᑕᔒᑫᐏᓂᐠ ᒦᑲᓇ ᑲᐱᒪᓄᑮᑕᒧᐘᐨ ᐊᓇᐲ 
ᐱᑯ ᐑᑲᑵᑌᔭᐣ ᑲᔦᒪ ᐑᐸᑭᑎᓇᒪᐣ ᐃᑭᑐᐏᐣ.

ᐲᐘᐱᑯᐣᐠ:  eaisinput@martenfallsaccessroad.ca

ᑭᑐᐏᓂᐠ: 1-800-764-9114

ᐲᐘᐱᐠ: eais.martenfallsaccessroad.ca

ᑲᔭᐱᒋ ᑭᒋᓀᐣᑕᑿᐠ ᐃᐍ ᐱᑎᑫᑕᒧᐠ ᒥᑲᓇ ᐃᒪ ᐘᐱᔐᔓ ᐸᐏᑎᑯᐠ ᐊᓂᔑᓂᓂᐏ ᐅᑯᒪᐏᓇᐠ 
ᐊᐏᔭᐠ ᑲᐏᒋᐘᐨ ᑲᐏᐣ ᒥᓂᑯᐠ ᑭᑭᑐᓇᓂᐘᓯᓄᐣ ᐁᔭᐱᒋ ᑭᒋᓀᐣᑕᑿᐠ᙮ ᐅᓴᒼ ᑭᓌᑲᐡ ᐊᔕ, 
ᑭᑕᔑᑫᐏᓂᓇᐣ ᒥᔑᐣ ᑫᑯᓇᐣ ᐊᓂᒥᓭᐏᓇᐣ ᑭᑭᐏᒋ ᑯᐦᑕᑎᑯᐦᐃᑯᒥᓇᐣ ᑭᒥᓄᔭᐏᓇᐠ -- 
ᑲᓄᑕᓭᐠ ᐘᑲᐦᐃᑫᐏᐣ, ᑲᐃᑭᑎᓇᓂᐘᐠ ᒋᐅᓯᑲᑌᐠ ᓂᐱ, ᒪᒥᑐᓀᐣᒋᑫᐏᓂᐠ ᐘᐘᓀᐣᑕᒥᓭᐏᓇᐣ, 
ᑲᔭᒍᓭᓂᑭᐣ ᑭᑐᐡᑲᑎᓯᒥᓇᓇᐠ ᑫᑭᐏᒋ ᑌᐱᓇᒧᐘᒋᐣ ᒣᑯᓇᐣ, ᐁᑿ ᒪᐘᐨ ᑲᑭᒋ ᐊᔭᑿᑭᑌᑭᐣ 
ᒥᒋᒪᐣ ᐁᑿ ᐊᐸᒋᒋᑲᓇᐣ᙮ ᐅᑵᓂᐘᐣ ᑲᔭᓂᒪᑭᐣ ᑫᑯᓇᐣ ᑭᑭᐏᒋ ᐸᓯᑌᐍᐸᐦᐅᑯᒥᓇᐣ ᑫᑯᐣ 
ᒋᑐᑕᒪᐠ ᐁᑿ ᐅᐡᑐᐠ ᐊᒋᒋᑫᐏᓇᐣ᙮ ᑲᐯᔭᐦᑭᐘᐠ ᒋᐱᒼᐱᓯᓇᓂᐘᐠ ᑕᑭᐏᒋ ᐃᔕᓂᐘᐣ ᒥᓄᔭᐏᓂᐠ 
ᐸᒥᐦᐃᐍᐏᓂᐠ, ᑭᑭᓄᐦᐊᒪᑫᐏᐧᓂᐠ ᐁᑿ ᐸᒥᐦᐃᐍᐏᓂᐠ ᐏᒋᐦᐃᐍᐏᓇᐣ ᒋᐏᒋ ᑌᐱᓂᑲᑌᑭᐣ, 
ᐁᐏᒋ ᒥᓂᑯᓯᐘᐨ ᓂᑕᓂᔑᓂᓂᒥᓇᓇᐠ ᐏᒋᐦᐃᐍᐏᓇᐣ ᑲᓇᑕᐍᐣᑕᒧᐘᐨ ᐁᑿ ᐁᓯᓭᓂᐠ 
ᒋᑿᔭᑎᓇᒷᑲᓄᐘᐨ
– ᐅᑯᒪᑲᐣ ᑊᕑᐅᐢ ᐊᐨᓂᐱᓀᐢᑲᒼ


